
NR.   2264   AKTI 

                        NR.  1972  VENDIMI

Dt.Rregj.16.05.2017                                                Dt.03.07.2017

V E N D I M

“ NË EMËR TË REPUBLIKËS” 

                       Gjykata e Rrethit Gjyqësor Tiranë e përbërë nga,

                                     Gjyqtar :  ARBEN  MICKAJ

asistuar prej sekretares gjyqësore Merita Drishti(Kuci), sot më datë  03 Korrik 2017, me pjesëmarrjen e Prokurorisë së Rrethit Gjyqësor Tiranë, përfaqësuar nga prokurori Z.***mori në shqyrtim në seancë gjyqësore publike, çështjen penale nr. 2264 akti, në ngarkim të:

I  pandehuri :       K. S, ***                                          

Akuzuar :             Per kryerjen e vepres penale të "Perdorimi me keq dashje i

                              Thirrjeve telefonike”, parashikuar nga neni  275 i Kodit

                               Penal.

Në përfundim të shqyrtimit gjyqësor Gjykata, pasi administroi provat shkresore, dëgjoi prokurorin i cili, kërkoi :

1  -Deklarimin fajtor të të pandehurit  ***  per kryerjen e vepres penale te  “Përdorimi me keqdashje i thirrjeve telefonike”, te parashikuar nga neni 275 te K.Penal dhe dënimin e tij ne bazë te këtij neni me 100.000 lekë gjobë. 
  - Në bazë te n.34  te K.Penal, afati i pagimit te gjobes penale nga i pandehuri te jete brenda nje  viti nga data qe vendimi penal merr forme te prere.
             -Shpenzimet proçeduriale ne shumën 1.000. lekë dhe ato gjyqësore ne ngarkim te pandehurit .
 - Nëse jep vendim fajsie ,Gjykata të aplikoje edhe n.406 te K.Pr.Penale.
-Dëgjoi mbrojtësen e të pandehurit që, kërkoi një dënim sa më të butë , si dhe pasi e shqyrtoi çështjen në tërësi.

V E R E N

Gjykata me vendim ka konstatuar kryesisht juridiksionin dhe kompetencën e saj si lëndore ashtu edhe tokësore për të gjykuar këtë çështje penale, dhe në bazë të neneve 69, 74 e 76/1 të K.Pr.Penale ka vendosur gjykimin e saj.

Se, nga Prokuroria e  Rrethit  Gjyqësor  Tiranë ka ardhur për gjykim Çështja

penale, në ngarkim të të pandehurit  ***, i akuzuar se ka kryer

veprën penale të "Perdorimi me keq dashje i thirrjeve telefonike, parashikuar

nga neni 275 i Kodit Penal.

Ne séancen gjyqesore te dates 03.07.2017, gjykata vendosi te deklaroje

mungesen e te pandehurit ***pasi per te u paraqit me prokure te

posacme me nr.4277 rep e nr.1587 kol date 30.06.2017 nga Av.Eduart Buda.

     Në gjykim, në fazën proçeduriale të kërkesave paraprake, nga ana e mbrojtes te të pandehurit, u kërkua aplikimi i proçedurave të ritit të gjykimit të shkurtuar, si dhe njohur vlerën e akteve - kërkesë me të cilën ishte dakort edhe përfaqësuesi i prokurorisë.

    Në vlerësimin që gjykata u bëri akteve të paraqitura nga prokurorja, ajo vendosi me vendimin e saj të ndërmjetëm zhvillimin e gjykimit në mbështetje të proçedurave të parashikuara nga nenet 403-406 të K.Pr.Penale - duke pranuar kështu kërkesën e bere.

    Pas parashtrimit ne menyre sintetike te rezultateve te hetimit paraprak e dhenies se pelqimit nga mbrojtja e te pandehurit se e pranonte vleren e akteve qe kerkoheshin te administroheshin si prova nga organi i akuzes, per vete parashikimin perjashtimor qe ben ligji kur aplikon proçedurat e gjykimit te shkurtuar, nga kjo gjykate u administrua ne teresi fashikulli i procedimit penal Nr. 2298 ,  i vitit 2017.

Gjatë shqyrtimit gjyqësor rezultoi se:

Me datë 02.02.2017, eshte paraqitur ne Kom.Policise nr.2 Tirane  dhe ka dhëne kallzim penal, shtetasi ***, i cili ka kallzuar se eshte shqetesuar ne telefon me anë të nje SMS nga  shtetasi ***, ndaj te cilit ka paraqitur kallzim edhe me parë  per kryerjen e vepres  penale te fyerjes dhe sharjes publike si dhe ka ngritur padi civile.

    Sipas kallzuesit me date 01.02.2017, rreth orës 22.00, shtetasi ***,  qe perdor numrin e telefonit ***, në vazhdim te veprimeve te tij, i ka dërguar nje SMS shqetësuese në telefonin e kallzuesit me nr. *** me përmbajtje :”Kur te ikni  me xhirime jashte Tirane merrni femijet me vete, me ju do te jenë më të sigurtë  dhe se njerin do ta humbni para se te mbushë 18 vjeç..”. Unë  dhe familja ime, jemi  ndier te kërcënuar dhe te shqetësuar nga ky shtetas , vazhdon ne kallzimin e tij shtetasi Robert Budina, prandaj  kam paraqitur ne polici  kallzim  penal.

   Oficeret e Policise  Gjyqësore, sipas  proçesverbalit dt.02 shkurt 2017, kane kryer edhe kqyrjen e aparatit telefonik të shtetasit ***, me ***, ku bazuar kqyrjes se kryer rezulton se me datë 01.02.2017, ora 21.12, ne këte numër telefoni, ne rubriken ***, ka  ardhur nje sms nga numri telefonik *** ne perdorim   të pandehurit  ***, me përmbajtje :”Do te vi nje dite  ku shtate dite do qani per te ardhmen tuaj. Do te jete nje dite para se te behen madhor kur ju do qani humbjen e se ardhmes tuaj. 7 dite do ju vine tju ngushellojne por asnjehere s’do gjeni ngushellim per vec se ne pendimin ne allah.Fjale per fjale sic e kam pare ne enderr po jua dergoj.Kur te ikni me xhirime jash Tirane merni femijet me vete me ju do jeni me te sigurt edhe se njerin do e humbni para te 18.Sic po ju thoja fjale per fjale endrra qe pashe se a me drejtohem mua a juve po ne enderr mu be si perfytyrimi i djalit tuaj te madh”.

I pyetur me cilësine e përsonit ndaj te cilit zhvillohen hetime shtetasi  *** deklaron se :... pranon faktin se i ka dërguar sms  kallzuesit ***, por pretendon se telefonat qe bëre me këte shtetas kanë qenë për marrëdhënie pune, ka qenë një endërr e tij dhe  nuk ka dashur ti shqetësoje ato si dhe pohon se këte sms ja ka dërguar edhe bashkëshortes se kallzuesit shtetases ***. Ai nuk e pranon akuzen dhe shpreh se mban te  njejtin qendrim per ngjarjen sic ka shpjeguar gjate hetimeve.

Ne perfundim te hetimeve i pandehuri *** eshte akuzuar per vepren

penale te "Perdorimi me keqdashje i thirrjeve telefonike”, te parashikuar nga

neni 275 i Kodit Penal, dhe me kete akuze e ka derguar ceshtjen per gjykim.

Akuza ndaj këtij të pandehuri provohet plotësisht dhe nga provat shkresore : 

· Me proçesverbalin  dt.02 shkurt 2017 “Për  kallzimin e veprës  penale”, paraqitur nga shtetasi *** si dhe informacionin e paraqitur nga policia gjyqësore për rastin.

· Me proçesverbalin  dt.11 mars 2017 “Për ankimin e te dëmtuarit nga vepra penale“, paraqitur  sipas rregullave të parashikuara nga  n.284 te K.Pr.Penale, nga i dëmtuari ***.

· Me proçesverbalin dt.02 shkurt 2017 “Mbi kqyrjen e aparatit telefonik të shtetasit ***”  dhe përmbajtja e sms shqetësuese te dërguar  bashkëlidhur proçesverbalit.

· Me informacionin dhe te dhënat e dërguara nga ***Me çertifikaten elektronike  të gjendjes  civile  të pandehurit *** dhe vertetimin e tij te gjendjes  gjyqësore.

· Si dhe nga akte e  prova te tjera qe administrohen ne fashikullin  penal  nr.2298  v.2017.   

Lidhur me sa më sipër, Gjykata vëren se, neni 275 i Kodit Penal parashikon : “Thirrjet telefonike keqdashje qe behen me qellim per te prishur qetesine e tjetrit, perbejne kundravajtje penale dhe denohen me gjobe ose me burgim gjer ne nje vit.....» .

Nga ana objektive kjo vepre penale kryhet me ane te thirrjeve telefonike qe behen per te prishur qetesine e tjetrit  konkretisht ne rastin per gjykim i pandehuri ***, disa here i ka bere thirrje telefonike te demtuarit ***e derguara.

    Perfundimisht gjykata krijon bindjen se i pandehuri *** ka konsumuar vepren penale te parashikuar nga neni  275 te Kodit Penal.

I pandehuri eshte subjekt i kesaj vepre penale pasi eshte ne moshe per pergjegjesi penale dhe e pergjegjsheme.  

Në caktimin e llojit dhe masën e dënimit gjykata duhet të ketë parasysh këto rrezikshmerine shoqerore te veprave ne fjale dhe te pandehurit.

-Faktin qe i pandehuri nuk ka qene i denuar me pare

-Faktin qe keto jane vepra penale qe kane nje fluks jo te vogel.

-Faktin se i pandehuri eshte me arsim te larte nevojat e tij lidhur me  punen, rrethanat e kryerjes se vepres  penale

    Keshtu Gjykata krahas rrethanave renduese qe parashikon vepra mban parasysh edhe rrethanat lehtesuese per te pandehurin ***, ne kuptim te Nenit 49 te Kodit Penal si p.sh. faktin qe i pandehuri eshte i   padenuar me pare.

-Rrezikshëmërinë shoqërore të veprës penale të “ Perdorimit me keqdashje te thirrjeve telefonike”, të parashikuar nga neni 275 i Kodit Penal”   për të cilën ligjvënësi ka parashikuar një dënim  me gjobe ose me burgim gjer ne nje vit.

-Faktin që kjo vepër penale ka një shtrirje të gjërë në Republikën e Shqipërisë.

    Sa më sipër gjykata vëren se i pandehuri *** nuk paraqet rrezikshmëri të madhe shoqërore dhe se rrethanat e mësipërme në kompleksitetin e tyre janë lehtësuese për të. Për pasojë bazuar në nenin 48, 49 dhe 275 të Kodit Penal çmon se  i pandehuri *** duhet të dënohet me 100 000 leke gjobe. Ne aplikim te nenit 406 te K.Pr.Penale, duke ulur denimin me 1/3, denimin e tij perfundimisht me 66 666 leke gjobe.

    Gjykata çmon se ky lloj dhe kjo masë dënimi është në përshtatje me rrezikshëmërinë e veprës dhe të autorit si dhe rrethanat e tjera në të cilat është kryer vepra penale. 

    Duke qënë se i pandehuri ***i u deklarua fajtor dhe u dënua për veprën penale për të cilën akuzohet bazuar në nenin 485 të K.Pr.Penale i pandehuri duhet të paguajë shpenzimet proçedurale gjatë hetimeve paraprake si dhe shpenzimet gjyqësore të parapaguara nga shtetti.

Per ç’ka dhe si u arsyetua me siper

kjo gjykate krijon bindjen dhe duke u bazuar edhe ne :

ne nenin 275 , te K. Penal

Nenet: 379, 380, 381, 382, 383, 384, 390, 393 te K.Pr.Penale

V E N D O S I

1-  Deklarimin fajtor te te pandehurit *** per vepren penale te "Perdorimi me keq dashje i thirrjeve telefonike”, parashikuar nga neni 275 i Kodit Penal dhe denimin e tij me 100 000(njeqind mije) leke gjobe

2- Ne aplikim te nenit 406 te K. Pr. Penale, gjykata ul 1/3,denimin te tij duke e denuar perfundimisht me 66 666 leke gjobe.

3- Afati i pagimit te gjobes do te jete nje vit nga dita e marrjes forme te prere te vendimit.

       -Shpenzimet gjyqesore dhe ato ne hetimet paraprake në ngarkim të të  

        pandehurit.

      -Kundër këtij vendimi mund të bëhet ankim në Gjykatën e Apelit Tiranë,  

       brënda 10 (dhjetë) ditëve nga e nesërmja e shpalljes.

       -U shpall, sot në Tiranë, më datë  03  Korrik  2017, 

       SEKRETARE                                                         GJYQTAR

      Merita Drishti( KUCI)                                      ARBEN   MICKAJ 

